Бөек Тукай.
Арча ягы ямьле як ул,
Тукай шунда туганга.
Кырлай урманнары якын,
Шүрәлесе булганга.
Су буенда бөдрә таллар,
Тибрәлә талгын гына.
Су анасы чәчен тарый,
Утыра тыйнак кына.
Болыннары хәтфә үлән,
Күбәләкләр куарга.
Шул болында иркен сулап,
“ Туган тел” не сузарга.
Тукай шулай һәр нәрсәне,
Уйлап яза белгән ул.
Бар нәрсәне шигырь аша,
Әйтеп бирә белгән ул.
Өйрәткән ул нәниләрне ,
Яшьтән ялкау булмаска.
Уйнарга да кушкан бит ул,
Ярый эш беткәч кенә.
Җайлап кына аңлаткан ул,
Кызыкмаска алтынга.
Шүрәленең Былтырыдай ,
Батыр булып калырга.  

